
Коми Республикаса культура да архив удж министерствоын кадрӧвӧй вежсьӧмъяс
2023 вося вӧльгым тӧлысь 16 лунсянь Мария Балмастоваӧс мездӧма Коми Республикаса культура да архив удж министрлысь могъяссӧ олӧмӧ пӧртӧмысь аслас шыӧдчӧм подув вылын. Вӧльгым тӧлысь 17 лунсянь министр чинӧ индӧма Гульнара Идрисоваӧс.
2023 вося вӧльгым тӧлысь 16 лунӧ Коми Республикаса Юралысь Владимир Уйба кырымаліс лӧсялана тшӧктӧмъяс.
Таӧдз Гульнара Идрисова вӧлі «Вуктыл» кар кытшлӧн муниципальнӧй юкӧнса юралысьӧн – администрацияӧн юрнуӧдысьӧн.
«Ме водзын пуктӧма мог – збыльмӧдны Коми Республикаын «Культура» национальнӧй проект, юкӧн сӧвмӧдан уджтасъяс, ёнмӧдны культура учреждениеяслысь материально-техническӧй база, кыскыны юкӧнӧ федеральнӧй сьӧмкудйысь содтӧд сьӧм», – шуис Г. Идрисова.
Выль чинын могъяс пиысь ӧти: матысса кадӧ пырӧдчыны федеральнӧй тшупӧда мероприятие – Том войтырлысь мӧд восьса Арктикаса Дельфийскӧй ворсӧмъяс котыртӧмӧ. Найӧ мунасны республикаса юркарын вӧльгым тӧлысь 20-24 лунъясӧ.
Гульнара Идрисова 16 во уджаліс «Вуктыл» кар кытшса администрацияын, медводз национальнӧй проектъяс да социальнӧй юалӧмъяс серти юрнуӧдысьӧс вежысьӧн, сы лыдын сійӧ видзӧдіс   культура юкӧнса юалӧмъяс бӧрся, а сэсся кутіс веськӧдлыны администрацияӧн.
Талун Вуктыл зіля пырӧдчӧ национальнӧй проектъяс збыльмӧдӧмӧ. Карын капитальнӧя дзоньталісны художествоа школа, кыпӧдісны социально-культурнӧй шӧрин. Выльмӧдӧны сьӧмкуд учреждениеяслысь, сы лыдын культура учреждениеяслысь, материально-техническӧй базасӧ.
Культура сӧвмӧмлысь тӧдчанлунсӧ гӧгӧрвоӧмӧн, муниципалитетын видзисны Вуктылса челядьлы шылада школалысь сиктъясын филиалъяссӧ. Сідзжӧ, кар кытшын тӧдчана ин босьтӧны ыджыд мероприятиеяс, на лыдын «Коми войтырлӧн обрядъяс», «Уна сикас войтыра Вуктыл».
***
Гульнара Ренатовна Идрисова 
Велӧдчӧм:
1991 во - Коми канму педагогика институт, «Роч кыв да литература велӧдысь» специальносьт.
2013 во - «Россия Федерацияса Президент бердын Россияса йӧзлӧн овмӧс да канму служба академия» вылыс тшупӧда велӧдан федеральнӧй канму сьӧмкуд учреждение, «Канму да муниципальнӧй веськӧдлӧм» специальносьт серти менеджер.
2018 во - «Питирим Сорокин нима Сыктывкарса канму университет» вылыс тшупӧда велӧдан федеральнӧй канму сьӧмкуд учреждениеын квалификация кыпӧдӧм, «Сити-менеджмент (муниципальнӧй юкӧнъясӧн веськӧдлӧм)».
Удж:
1991 восянь 2007 воӧдз уджаліс Вуктыл карын «Г.В. Кравченко нима 2 №-а шӧр школа» муниципальнӧй велӧдан сьӧмкуд учреждениеын роч кыв да литература велӧдысьӧн, быдтан-велӧдан уджын директорӧс вежысьӧн.
2007 восянь 2018 воӧдз уджаліс «Вуктыл» кар кытшса администрацияын социальнӧй политика да национальнӧй проектъяс збыльмӧдӧм серти юрнуӧдысьӧс вежысьӧн.
2018 вося вӧльгым тӧлысь 14 лунӧ «Вуктыл» кар кытшса Сӧветлӧн помшуӧмӧн индӧма «Вуктыл» кар кытшлӧн муниципальнӧй юкӧнса юралысьӧн - «Вуктыл» кар кытшса администрацияӧн юрнуӧдысьӧн.
Наградаяс:
1996 во – Вуктыл карса администрациялӧн Почёт грамота.
1997 во – Коми Республикаса велӧдан да медвылыс школа министерстволӧн Почёт грамота.
2006 во – Коми Республикаса культура да национальнӧй политика министерстволӧн Почёт грамота.
2007 во – Татарстан Республикаса культура министерстволӧн Почёт грамота.
2012 во – Коми Республикаса национальнӧй политика министерстволӧн Почёт грамота.
2013 во – Коми Республикаса культура министерстволӧн Почёт грамота.
2013 во – Коми Республикаса йӧзӧс уджӧн могмӧдӧмӧн веськӧдланінлӧн Почёт грамота. 

В Министерстве культуры и архивного дела Республики Коми кадровые изменения
Мария Балмастова освобождена от исполнения обязанностей министра культуры и архивного дела Республики Коми 16 ноября 2023 года на основании личного заявления. С 17 ноября на должность министра назначена Гульнара Идрисова.
Соответствующие распоряжения 16 ноября 2023 года подписал Глава Республики Коми Владимир Уйба.
Ранее Гульнара Идрисова занимала должность главы муниципального образования городского округа «Вуктыл» - руководителя администрации.
«Передо мной поставлены задачи по реализации в Республике Коми национального проекта «Культура», программ развития отрасли, укрепление материально-технической базы учреждений культуры, привлечение дополнительных средств из федерального бюджета в отрасль», – прокомментировала своё назначение Г. Идрисова.
Одна из задач в новой должности: в ближайшие дни ей предстоит включиться в организацию мероприятия федерального уровня - Вторых открытых молодёжных Арктических Дельфийских игр, которые пройдут в столице Коми с 20 по 24 ноября.
Гульнара Идрисова 16 лет проработала в Администрации городского округа «Вуктыл» сперва на должности заместителя руководителя по национальным проектам и социальным вопросам, в том числе курируя вопросы в сфере культуры, а затем возглавила администрацию.
Сегодня Вуктыл активно участвует в реализации национальных проектов. В городе капитально отремонтировали художественную школу, построили социально-культурный центр. Обновляется материально-техническая база бюджетных учреждений, в том числе учреждений культуры.
Понимая значимость развития в сфере культуры, на территории муниципального образования сохранили филиалы детской музыкальной школы Вуктыла в сельских населённых пунктах. Кроме того, в городском округе уделяется внимание проведению событийных мероприятий, среди которых стоит отметить «Обряды народов Коми», «Многонациональный Вуктыл».
***
Идрисова Гульнара Ренатовна
Образование:
1991 г. - Коми государственный педагогический институт, специальность «Учитель русского языка и литературы».
2013 г. - ФГБОУ ВПО «Российская академия народного хозяйства и государственной службы при Президенте Российской Федерации», менеджер по специальности «Государственное и муниципальное управление».
2018 г. - Повышение квалификации в ФГБОУ ВО «СГУ им. Питирима Сорокина», «Сити-менеджмент (управление муниципальными образованиями)».
Трудовая деятельность:
С 1991 по 2007 годы работала учителем русского языка и литературы, заместителем директора по воспитательной работе в МБОУ «СОШ №2 им. Г.В. Кравченко» г. Вуктыл.
С 2007 по 2018 годы занимала должность заместителя руководителя по социальной политике и реализации национальных проектов в Администрации городского округа «Вуктыл».
14 ноября 2018 года решением Совета городского округа «Вуктыл» назначена главой муниципального образования городского округа «Вуктыл» - руководителем администрации городского округа «Вуктыл».
Награды:
1996 г. – Почетная грамота администрации г. Вуктыла.
1997 г. – Почетная грамота Министерства образования и высшей школы Республики Коми.
2006 г. – Почетная грамота Министерства культуры и национальной политики Республики Коми.
2007 г. – Почетная грамота Министерства культуры Республики Татарстан.
2012 г. – Почетная грамота Министерства национальной политики Республики Коми.
2013 г. – Почетная грамота Министерства культуры Республики Коми.
2013 г. – Почетная грамота Управления Республики Коми по занятости населения. 

